
Ewari õbea baaruude̶ miakãiduu kĩrajʉʉ bara b̶uabarii 
ewari basii Caná puuru Galilea druade̶. Jesús nawe 
aria b̶uasii. Jesús maud̶e chi baara nibabadaurã 
iusid̶au mau miakãiduumaa needa̶mera. 



Maka panuude̶ uva b̶aa wãꞌãesiid̶eeba chi naweba 
Jesusmaa jarasii: —Uva b̶aa wãꞌãesii.Maamina Jesús 
naweba chi chiko deada̶ka panuumaa jarasii: —Ichiba 
jaraaruu joma wáusturu.



Maud̶e Jesusba chi ne deada̶ka panuumaa 
jarasii: —Nau kuuru baniaba 
waabirubísturu. Ara makʉd̶e 
waabirubisid̶au. Maabae Jesusba jarasii: 
—Jãu b̶aꞌãra juid̶apeda̶, maabae chi uva      
                b̶aa dead̶aka panuu mechiumaa 
                   adoésturu. Ara makʉd̶e 
                                          makasid̶au. 



Maabae uva b̶aa dead̶aka panuu jaradea ua 
b̶uabariiba mau bania bad̶a do chaasiid̶e adua b̶uasii 
sama juisid̶au. Chi dead̶aka 
panúburu kuitaa 
panasid̶au. Chi uva ba̶a 
dead̶aka panuu jaradea 
ua b̶uabariiba chi 
mukĩra miakãimaa 
b̶uu iupeda̶ 
jarasii: . . . 



. . . —Miakãibadau ewari wauduude̶, jomaurãba uva 
b̶aa chi aude biꞌia b̶uu naa deada̶kabadau. Maka 
chi iud̶arãba ãrea 
doped̶aad̶akare, chi uva 
b̶aa ãrea balewẽa b̶uu 
dead̶akabadau. Maamina 
bichiba uva ba̶a chi 
aude biꞌia b̶uu mera 
uru b̶uad̶a jãabae 
dead̶akaaruu.



Mau ẽbẽrarãba ne poyaa waud̶akau naed̶e waud̶a 
Jesusba Caná puurude̶ Galilea 
druad̶e wausii. Maud̶ebena 
ichi chi Mechiu unubisii. 
Maka ichi baara 
nibabadaurãba ichi 
                   biawãra 
                       ijãasid̶au.



Maabae Jesús Pedro deemaa wãsii. Ed̶a wãsiid̶e 
Pedro pakõre kʉamiaba kʉd̶ad̶e b̶uu unusii. 



Jesusba mau wẽra jua wausiid̶e, chi kʉamia duusii. 
Maabae jiradupeda̶ ãchimaa chiko kobiasii.



Kiusiid̶e ẽbẽrarãba barikiu ẽpermo nuree maud̶e jai 
kachirua uru nuree Jesusmaa adoesid̶au. 
Puurude̶benarã joma chi 
poraamare pĩchua 
orro nub̶eesii. 



Maud̶e Jesusba ẽpermo nuree ãrea aribiabiasii maud̶e 
jai kachiruarã ãrea duabʉikuasii. Jauri kachiruarãba 
ichi kuitaa panada̶d̶eeba Jesusba chũpeabiabachii.



Joma chi ẽpermo nureerãba ichi wau kʉ̃ria panasid̶au 
Dachi Akõre poyaade̶eba aribiabii b̶uude̶eba.



Maka b̶uude̶ ẽbẽrarã kimare neesid̶au. Ẽbẽra b̶akara 
bʉʉ nii Jesusmaa adoeduu inibasid̶au. 



Maamina pĩchua kub̶uude̶eba poyaa 
Jesusmaa adoeda̶abasii. Maud̶eeba 
de ʉ̃rʉare chobe̶a uyad̶apeda̶ 
chi b̶akara bʉʉ nii chi jira 
adoebadaude̶ mama 
ed̶aa bʉisid̶au. 



Jesusba unusii ãchiba biawãra ijãa panuu chi b̶akara 
bʉʉ nii poyaa aribiabii b̶uu. 
Maud̶eeba Jesusba 
ichimaa jarasii: Kũudrãa, 
bichiba kachirua 
waud̶a mʉʉba 
perdonasii. Ara 
makʉd̶e chi b̶akara 
bʉʉ niimaa naka 
jarasii: —Jiraduse. 
Chi bichi jira 
adoebadau adaupeda̶ 
deed̶aa wãse.



Maabae Jesús jãbade̶ atausiid̶e ichi baara nibabadaurã 
wãsid̶au. Mau maka 
b̶uud̶e mar ʉ̃rapeba 
wãkarãad̶easii. Mar ãrea 
ʉ̃rapeba chi jãba 
taawãbii kĩra kob̶eesii. 
Maumisa Jesús 
kãi nub̶uasii. 



Jesusba panausii: —¿Sakãe wapea panuma? ¡Machi 
biꞌia ijãad̶awẽa panuu! Jarapeda̶, maabae chi pũatu 
iadaasii maud̶e mar ʉ̃rapemaa. Ara makʉd̶e chi mar 
joma apii nube̶esii. Maud̶e ãchi kãare kʉ̃risiad̶ai adua 
paneesid̶au. Naka 
jarasid̶au: —¿Nau kaima? 
Pũaturãba maud̶e 
mar bid̶a ichi bede̶a 
ijãa panuu.

Dachi Akõreba ẽbẽrarã ãrea 
kʉ̃riakua b̶uud̶eeba ichi Warr ab̶a nii  

nau iujãad̶aa bʉisii joma ichid̶e ijãaduu 
ichid̶ebena awara nurearãada̶mera,  

maumaarã ichi ome ewaricha 
chokae nureada̶mera. 



Romanos 3:23 Biawãra jomaurãba kachirua 
waubadaud̶eeba, Dachi Akõre biꞌia 

niid̶ebena awara nuree. 

Romanos 6:23 Biawãra kachirua wau panuu kakua ẽbẽrarã 
biud̶ai. Maamina Dachi Mechiu Jesucristod̶eeba Dachi 

Akõreba ewaricha chokae b̶uabiai, ne kaebea bari 
dea b̶uu kĩra.

Hebreos 9:27 Joma b̶es ab̶aburu biud̶ai. Mau maad̶akare 
Dachi Akõreba nebʉra ichiai. 

Efesios 2:8,9 Jesusd̶e ijãasid̶aud̶eeba Dachi Akõreba ichi 
sõbiad̶eeba machi karibasii. Ara machi du ab̶a 

karibad̶aabasii, maumaarã Dachi Akõréburu bari karibasii. 
Machiba biꞌia wau panuud̶eeba Dachi Akõreba 
karibaabasii. Maka ab̶au bid̶a ara ichi ʉ̃rʉbena 

poyaa biꞌia berreabai. 



Romanos 10:9,10 Bichi iiba Jesús jomaurã Mechiu 
aaruubʉrã, maud̶e Dachi Akõreba ichi chokae jiradubid̶a 

bichi sõd̶eeba ijãaruubʉrã, ichiba karibai. Biawãra chi 
mauba sõd̶eeba ijãaruubʉrã, chi Dachi Akõre daad̶e jipa 
nuree baara b̶uai. Iiba Jesús jomaurã Mechiu aaruubʉrã 

Dachi Akõreba karibai.

Juan 3:16,17 Dachi Akõreba ẽbẽrarã ãrea kʉ̃riakua 
b̶uud̶eeba ichi Warr ab̶a nii nau iujãad̶aa bʉisii joma ichid̶e 
ijãaduu ichid̶ebena awara nurearãad̶amera, maumaarã ichi 

ome ewaricha chokae nuread̶amera. Dachi Akõreba ichi 
Warr nau iujãad̶aa bʉibasii ẽbẽrarã kastikamera 

maumaarã bʉisii karibakuamera. 



1 Juan 5:11-13 Dachi Akõreba jara b̶uu naubʉ: ichi 
Warrd̶eeba dachi ewaricha mau ome chokae nibabiai. 

Biawãra chi Dachi Akõre Warrd̶e ijãa b̶uu mau ome 
ewaricha chokae b̶uai. Maamina chi Dachi Akõre Warrd̶e 
ijãawẽa b̶uu mau ome ewaricha chokae b̶uabai. Mʉʉba 

nau karta machi chi Dachi Akõre Warrd̶e ijãabadaurã baita 
b̶ʉʉruu kuitaad̶amera ewaricha Dachi Akõre 

ome chokae nuread̶ai. 

